
Txotx erraldoiak Korrika Kulturalari hasiera
emango dio Usurbilen.

Larunbatean festa giroa izango da nagusi Usurbilen. Korrika omenaldia
ospatuko da, euskara ikasleei egingo zaien omenaldiarekin Korrika kulturalari
hasiera emango zaiolarik. Korrika 18k euskalduntzen eta alfabetatzen ari
diren milaka eta milaka pertsonak omendu nahi ditu. Hori dela eta, aurtengo
ekitaldia kalean egin nahi dute, ikasle horiek guztiak bilduko dituen karpa
batean, hain zuzen.

Txotx erraldoia egingo dute larunbatean, egun osoko egitarauarekin. Goiz
osoan zehar kale animazioa (trikitilariak, txarangak) izango da eta eguerdiko
13:00etan bertsolariak eta kupelen irekiera izango da. 14:30erako pintxoak
iragarrita daude eta 16:30ean izango da ekitaldi nagusia. 18:00etan
erromeria izango da eta Esne Beltza taldearen kontzertua ikusi eta entzuteko
aukera izango da 21:00etatik aurrera.

